
Imm. 3.1 Teknikkeqarnermut Avatangiisinullu ataatsimiititaliamut maajimut aningaasaqarnermut 

nalunaarusiaq – Ingerlatsinermi sanaartornermilu suliat. 

Journalnr. 06.01.02 

 
05-06-2024 tikillugu naatsorsuutinut ikkussisoqarsinnaalluni atuiffilersuinertalimmik 2024-mi maajimut 
aningaasaqarnikkut nalunaarusiaq naatsorsugaavoq. Tigulaakkat 06-05-2024-meersuupput. Sanaartornermut 
aningaasaliissutinik 2023-mit 2024-mut nuussineq KB 02.24-mi akuersissutigineqarpoq, nuussineq suli 
ikkunneqanngilaq taamaattumillu nalunaarusiami matumani sanaartornermut aningaasartuutit 
ilanngunneqaratik. 
 
Ingerlatsinermut akissarsianullu kisitsisit pingaarnerit 
Teknikkeqarnermut Avatangiisinullu immikkoortortami ingerlatsinermut immikkoortoq 108 procentinik 
aningaasanngorlugu 34 mio. koruuninik atuinermik takutitsivoq. 
 
Ingerlatsinermut immikkoortumut akiligassiissutit suli akilerneqanngitsut 1,8 mio. koruuninik 
annertussuseqarput. 
 
Maniitsumi 563030100 aamma Sisimiuni 562040100 kalaalimineerniarfinnit isertitanut missingersuutinik 
kiisalu Maniitsumi 563030700 aamma Sisimiuni 562040700 eqqagassalerinermut anartarfilerinermullu 
kiisalu Sisimiuni Maniitsumilu ikuallaaviit 562040300 kiisalu 563030600 isertitanut 
piffissalersuisimannginneq annertuumik atuinermik takussutissiipput, taakkuli ukiup ingerlanerani 
inissisimalluarnerulissallutik. 
 
 

 
 
 
Ingerlatsinermi Teknikki Sisimiut 
Sisimiuni atuiffik 562040300 ikuallaavimmut missingersuutitigut 1 mio. koruuninik sippuisoqarpoq. 
Missingersuutitigut nikinganerup naatsorsorneqarnera qularnarunnaarpat, septembarimi missingersuutitigut 
iluarsiissuteqarnissamut suliamik saqqummiussassaqarpoq. Sisimiuni ikuallaavimmut missingersuutitigut 
nikinganeq ukiup qaammataani pingasuni siullerni ungasianit kissamik tunisinermut isertitaqannginnermik 
kiisalu ikuallaavimmik uuliakunillu ikuallaavimmik iluarsartuussinermut naatsorsuutiginngisamik 1 mio. 
koruuninik aningaasartuuteqarsimanermik patsiseqarpoq. 2024-mi marsimit ikuallaavik ingerlaqqilerpoq 
maannakkullu ungasianit kissamik pilersueqqilerluni. 
 
Atuiffik 562040800 Entreprenøreqarfik aammalu atuiffik 562040700 eqqagassalerineq/anartarfilerineq 
missingersuutaasut naapertorlugit ingerlapput. Tamarmik katiterneqareerneranni ukioq kingullermut 
sanilliullugu Sisimiuni Teknikkeqarfimmut atuinermut procenti qaffasinneruvoq. Ukioq kingullertuulli 

atuiffik 562040400 sanaartorfissanik tunisinermut isertitanut 3 mio. koruuninik naatsorsuutinut 
allattuisoqarsimannginneranik patsiseqarpoq. 
 

 
Akissarsianut aningaasartuutit: 
Akissarsianut aningaasartuutini atuinermik 106 procentimik takutitsivoq. 
Qaammammusialinnut sulisut amerlassusiligaaneranni akuerisaasumi missingersuuteqannginnera 
nikinganermik pilersitsisuuvoq. Tassunga ilaalluni ilinniagartuunut akissarsiaqarnermut 
isumaqatigiissummik nutarterinermit nalimmassaarutinik tunniussisoqarnikuuvoq. 
 
Sisimiuni Teknikkimi akunnermusialinnut akissarsianut tunngatillugu nikingassut sisorartarfimmi, 
aputaajaasarnermi kuuffissuarnillu ingerlatsinerup iluani ukiup ingerlanerani piffissap ilaanut 
qaangiuttoornermusianik tunniussinermik patsiseqarpoq. 

Sanaartornermik ingerlatsinerit 
Sanaartornermut missingersuutaasunit 05-06-2024-mi 25,8 mio. koruuninik atuisoqarnikuuvoq. 
 
Sisimiunut tunngatillugu 2024-mi maajimi sanaartornermik atortulersuutinullu suliat angisuut killiffii 
tassaapput: 
Illu tamatigoortoq Sarfannguit, atortussat tamarmik Sarfannguanut assartorneqareerput, 
nappaanersiortoqareerpoq aammalu illu matoorneqaleruttorluni. 
Akiani kommunip pilersaarusiorfigineqarnerani tapiliussap 39-p kuuffissuarnut, imermut, innaallagissamut 
aqqutinut kiisalu aqqusinermi qullersuarnut atatillugu sanaartorfissagissarneqarnera naammassivoq. 
Aasamut ukiup ataatsip ingerlasimaneranik misissuataarineq. Aqquserngup nunallu naammassiniarnera 
ukiuunerani uninngagallarpoq, aasamut suliarineqassaaq. 
Ilinniartut ineqarfianni ungasianit kiassarnermik pilersitsivigineqarluni Nukissiorfinnit 
sanaartorfissagissaasoqarpoq. Ungasianit kiassarnermut aqqutit matuneqarpata aqqusinermi 
qullilersuisoqassaaq. 
Kunuuteralaap Aqq. & Jaakunnguup Aqq. aamma Ukaliliup kangiatungaani kuuffissuit nutaat ukiuunerani 
uninngagallarput aasamullu inaarsarneqassallutik. 
Jaakunnguup Aqq.-taani maqitsiviit maqitsissutillu naammassipput sarfamillu atuinermut uuttuutip 
illuarartassaa napparneqarluni, aasamullu kuuffissuit sinnerinik pilersitsinikkut naammassineqassalluni. 
Qivittoqarfik aamma Mukkup Aqq. naammassineqarput, nunamik suliaqarnerit aasamut 
inaarsarneqassapput. 
ATV-nut aqqut Sisimiuniit imeqarfiup killeqarfia aqqusaarlugu Kangerluarsuk tullermut immikkoortoq 2-mi 
8 km-inik tikinneqarpoq ukiuuneranilu uninngagallarluni, suliassaq juunimut aallarteqqinneqarsinnaanissaa 
naatsorsuutigineqarpoq. 
Sisimiut - Kangerlussuaq aqqusinermik sioraasumik pilersaarusiornermut pilersaarutitut siunnersuut 
ingerlanneqarpoq. Nunap assinganik atortunik pitsanngorsaanissamut dronellu atorlugit Geoteknik-imik 
misissueqqaarnermut naatsorsuinerit naammassineqarput nalunaarusiornerlu ingerlanneqarluni. 
Kulturikkut illorsuaq Nipilersornermik ilinniarfimmik aamma Atuakkanik atorniartarfilerlugu allineqarnera 
naammassivoq, 2023-milu aggustip naanerani atorneqalereerluni. Aqqusernup appakaaffissap 
asfalterneqarnissaa aammalu toqqavimmik kusassaanissaq aasamut naammassineqassaaq. 
Siusinnerusukkut atuartut angerlarsimaffianni / Misi allaffiani B-904-mi meeqqanut inuusuttunullu ulloq 
unnuarlu paaqqinnittarfik, illup iluani suliassat aallartinneqarput. 
Sisimiuni arsaattarfik, siunnersortimik isumaqatigiissusiortoqareerpoq, misissueqqaarnerit 
ingerlanneqareerput. Atugassatut siunnersuut septembarimi saqqummiunneqassaaq. 
Majuartaateqarfik Akia, atuisunut attaveqartoqareerpoq suleqatigiissitamillu pilersitsisoqarluni. 
Siunnersortinik neqeroortitsineq aasap ingerlanerani neqeroorutigineqarnissaa naatsorsuutigineqarpoq. 
Berthelsenip aqq.-taani kuuffissuaq nutaaq, juunip ingerlanerani suliariumannittussarsiuussinissamut 
atortussat piareerneqassapput. Suliassaq ukiamut suliariumannittussarsiuunneqassaaq. 
Kangerlussuarmi utoqqarnut piginnaanerusunut inissiat 2+2 inissiat, immikkoortoq 1 
naammassineqareerpoq immikkoortorlu 2 naammassisarneqarluni. 
 
Maniitsumi 2024-mi februaarimi sanaartukkanut atortulersuutinullu annertunerusunut tullinnguuttunut 
killiffik: 
Ungusivimmi sanaartorfissagissaanerit immikkoortoq 1 naammassineqarput, aqquserngup ingerlaarfiata 
naggataa illoqarfimmik tullissaanik asfalterinermut atatillugu 2025-mi asfalterneqassaaq. 
Immikkoortumi inuussutissarsiorfeqarfimmi sanaartorfissagissaaneq (Immikkoortumi 
inuussutissarsiorfeqarfimmut aqqut Atortulersuutit ilanngullugit) suliniutigineqarpoq, suliamulli 
missiliuteqarfiusut missingersuutinit qaffasinnerujussuupput. 
Sarfat tungaannut aqqutip affaa sinnilaarlugu naammassivoq, ukiuunerani uninngatikkallarneqarpoq 2024-
milu juunip 27-ata kingorna naammassineqassalluni. 
Unnuartuup ataatungaani Pelikaat eqqaanni kuuffissuarmik nutaamik pilersitsineq ingerlanneqarpoq, 
nunamik suliaqarnerit sinneri aasap ingerlanerani naammassineqassapput. 

Immikkoortoq 3-mit 4-mullu kuuffissualersuinissamut suliariumannittussarsiuussisoqareerpoq, 
isumaqatiginninniarnerit ingerlapput 2024-milu aasaanerani aallartisarneqassalluni. 
Kangaamiuni atuarfimmik nutarsaaneq, ulloq 24.03.2024-mi suliariumannittussarsiuussinermik 
ingerlatsisoqarpoq neqeroorummillu ataatsimik tigusaqarnermi isumaqatiginninniarnernik 
ingerlatsisoqarluni. Ilassutitut aningaasaliissutinut suliaq KB-mit akuersissutigineqarpoq, isumaqatigiissut 
suliarineqaleruttorpoq aasamullu aallartisartoqassalluni. 
Atuarfik Kilaaseeqqap nutarternissaa allilerneqarnissaalu, juunip qiteqqunnerani sanaartortitsissumit 
misissugassanngorlugit neqeroortitsinissamut suliniut naammassineqassaaq. Aggustimi 
suliariumannittussarsiuussineq, 2024-mi septembarimi/oktobarimi aallartisarnissaq naatsorsuutigineqarpoq. 
Atammimmi inuusuttunut inissiat pingasut entreprenørimit aallartinneqarput, tassani illup iluani suliassat 
suliarineqarlutik. Entreprenøri atortussanik amigaateqarnikuuvoq, atortussat kingusinaartumik 
tiguneqarnerat patsisaalluni tunniussinissaq kinguartinneqarpoq. 
Bussinut inissiisarfissaq nutaaq naammassillugu pilersaarusiorneqareerpoq sanaartortunillu 
neqeroortitsisoqareerluni. Ilassutitut aningaasaliissutit akuersissutigineqarput Isumaqatigiissutissatut 
siunnersuut entreprenørinut nassiunneqareerpoq. 
 
Sumiiffinni marluusuni illuutit nutarterneqarnissaannut, sunngiffimmi silami sammisassaqartitsinermut, 
aalisartut piniartullu atugaannik pitsanngorsaanissamut kiisalu avatangiisinik pitsanngorsaanissamut 
sulinissamut aningaasat atugassiissutit atorlugit ingerlaavartumik sanaartornermik suliat ingerlanneqarput. 
 
 
Innersuussut 
Teknikkeqarnermut Avatangiisinullu immikkoortortap Teknikkeqarnermut ataatsimiititaliamut 
innersuussutigaa: 
 
Teknikkeqarnermut, Pilersuinermut Sanaartornermullu 2024-mi maajimut qaammammut nalunaarusiaq 
akuersissutigineqassasoq. 
 
Aalajangiineq 
Akuerineqarpoq 

Imm. 3.2 2025-mut missingersuutinut ukiunullu missiliuuteqarfiusunut missingersuutinut 

kissaatit. 

Journal nr. 06.01 
 

Tunuliaqutaq 

Ukiuni 2026-2028-mi missiliuuteqarfilerlugu ukiumut 2025-mut missingersuutinik 

suliaqarnissamut piffissatut pilersaarut nutartigaasoq aningaasaqarnermut ataatsimiititaliap 

aalajangersarnikuuaa. Ataatsimiititaliat 19.6.2024 nallertinnagu sanaartugassatut kissaatiminnik 

nassiussissapput sanaartugassatullu kissaatit ingerlatsinermut aningaasartuutit qaffariaataannik 

malitseqassanngillat. Teknikkeqarnermut ataatsimiititaliatut ittut ataatsimiititaliat 2025-mut 

missingersuutit pillugit isumasioqatigiinnissamut missingersuutinut kissaatinik pingasunik 

nassiussaqarsinnaapput. 

Sanaartugassatut kissaait Kommunalbestyrelsip Pilersaarusiornermi periusissiaanut 2022-2026-mut 

naapertuutissapput. 

 

Maleruagassatigut tunngavissaq 

Qeqqata Kommuniani karseqarnermut naatsorsuuserinermullu malittarisassat. 

Qeqqata Kommuniani aqutsinermut ileqqoreqqusaq. 

 

Pissutitsit atuuttut 

Qeqqata Kommuniata aqutsinermut ileqqoreqqusaani § 11-mi Teknikkeqarnermut ataatsimiititaliap 

immikkoortortat akisussaaffii pingaarnertut taaneqartut tassaallutik: avatangiisinut, aatsitassanut, 

teknikkimut, attaveqaasersuutinut, kommunip pilersuiviinut kiisalu sanaartornermut 

tunngassuteqartut. Kingullermik politikkikkut aaqqiissuussaanermi aalisarnermut, piniarnermut 

nunaqarfinnullu pissutsinut ataatsimiititaliaq nammineq ataatsimiititalianngortinneqarpoq. 

Teknikkeqarnermut tunngasut iluanni pilersaarusiornermi periusissiami inoqarfinni 

ineriartortitsinissamut kissaatinut imarisat Pilersaarusiornermi periusissiami quppernerni 23-33-mi 

takuneqarsinnaapput. 

 

Ataatsimiititaliap ingerlatsinermut immikkoortortaqarfiisa iluanni sanaartugassatut kissaatinik 

tullinnguuttunik ukiup ingerlanerani allaffeqarfik tigusaqarnikuuvoq. 

1. Kalaalimineerniarfiup pioreersup saniani Sisimiuni kalaalimineerniarfik nutaaq 

malitsigisaanillu kalaalimineerniarfimmik oqummik eqqugaaqqasumik ingutserineq. 2025-

mi pilersaarusiorneq, sanaartorneq 2026-27, sanaartornermi aningaasat katillugit 15 mio. 

koruunit missaani. 

2. Maniitsup illoqarfiata kitaatungaaniit illoqarfiup tungaanut kuuffissualersuinerup 

nanginneqarnera, taamaalilluni Maniitsumi imermut errortuivikumut pilersaarut 

naammassisinnaanngussaaq. Immikkoortoq 5 aamma 6, ukiuni 2025-26-mi suliarinissaanut 

suliniuteqarnissaq ilanngullugu, 6,6 mio. koruunit missaani.  

3. Sarfat tungaanut aqquserngup nanginneqarnissaa 

4. Maniitsumi Kangaamiunilu qatserisartut atortuinik tassani aamma kallerisaarutinik 

nutarterineq, 4,6 mio. koruunit missaa.  

5. Nunaqarfinni eqqagassanik tigooraaviit 

6. Umiarsualivimmi atugassanik pitsanngorsaaneq 

 

Atuilluartuunissakkut kingunerisinnaasai  

Sanaartugassatut kissaatit sorliit piviusunngortinneqassanersut apeqqutaatillugu 

atuilluartuunissakkut kingunerisassat nikerassapput, taakkununnga kissaatinut ataasiakkaanut 

Allaffeqarfiup Naliliinerata ataani annertunerusumik takunnittoqarsinnaavoq. 

 

Aningaasaqarnikkut allaffissornikkullu kingunerisinnaasai 

Allaffeqarfimmit siunnersuutigineqarpoq, ataatsimiititaliaq siuliani allattorsimasut imaluunniit 

ataatsimiititaliami ilaasortanit kissaatit nutaanit, sanaartornermut kissaatinik pingasunik 

toqqaassasoq, taakkulu missingersuutit pillugit isumasioqatigiinnissamut innersuussutigalugit. 

Kissaatit  kommunalbestyrelsimit 25.03.2023 akuersissutigineqartumit Pilersaarusiornermi 

periusissiaq 2022-2026-mi tunuliaqutaqassapput. 

Kommunimi immikkoortortani arlalinni ineriartortitsinissamut suliniutitut suliaqarfiini 

anguniagassanik pilersaarusiornermi periusissiaq allaaserinnittuummat, kommunimi 

ingerlatsivinnut tamanut sulinermi sakkussaavoq pingaaruteqartoq. Taamaaliornikkut kommunimi 

timitalimik aningaasaqarnikkullu pilersaarusiornermut, pilersaarusiornermi periusissiaq 

aallaavimmik pilersitsivoq. 

 

Pilersaarusiornermi periusissiaq Suleqatigiinnissamullu isumaqatigiissut pillugit pissutsit 

Siunnersuut 1 Kalaalimineerniarfik nutaaq suleqatigiinnissamut isumaqatigiissummik 

naapertuuppoq, tassani Aalisarnerup Piniarnerullu ataani allassimalluni, kalaalimineerniarfinni 

qerititsiviit ilanngullugit atortut pitsanngorsarneqassasut. Kalaaliminnerinarfimmut nutaamut 

sanaartorfissaq kommunip pilersaarusiorfigineqarnerani tapiliussami 82-mi immikkoortitaareerpoq, 

taamaalillunilu aamma pilersaarusiornermi periusissiami ilaareerluni. 

 

Siunnersuut 2 kuuffissuarnik annertusaaneq kommunalbestyrelsip imikoq errortuutikoq pillugu 

pilersaarutaani akuerisaareersumi aalajangersagaavoq. Pilersaarusiornermi periusissiami 

Inuussutissarsiutinik siuarsaanerup ataani atortulersuutini aningaasaliinissaq pillugu anguniakkatut 

allassimasoqarpoq, tamannalu kuuffissuarnik talittarfimmilu ilaqarpoq. 

 

Siunnersuut 5 Pilersaarusiornermi periusissiamut naapertuuppoq, tassani siunertaalluni nunaqarfiit 

tamarmik avatangiisitigut akuerisaasunik eqqagassanut tigooraavittaassasut. Pilersaarusiornermi 

periusissaq qup. 25-33. 

 

Siunnersuut 5 Pilersaarusiornermi periusissiamut naapertuuppoq, tassani siunertaalluni nunaqarfiit 

tamarmik umiarsualivinni atugassaat pitsaanerulersinneqasasut. Pilersaarusiornermi periusissaq 

qup. 25-33. 

 

 

Allaffeqarfiup naliliinera 

Siunnersuutinut nutaanut allaffeqarfiup oqaaseqaatai ataatungaani allattoqqapput.  

 

1. Sisimiuni kalaalimineerniarfik nutaaq. Pilersaarusiornermi periusissiami Aalisarnerup 

Piniarnerullu iluanni anguniakkat inuussutissarsiutigalugu aalisarnermik piniarnermillu 

pitsaanerulersitsinissamik siunertaqarpoq. Kalaalimineerniarfik pioreersoq annertuumik 

oqummik eqqugaaqqavoq. Kommunip pilersaarusiorfigineqarnerani tapiliussami nr. 82 

kujataatungaani sanaartorfissamik nutaamik immikkoortitsisoqarnikuuvoq, taamaalilluni 

kalaalimineerniarfimmik nutaamik sanaartortoqareernerani nutaanngitsoq 

ingutserneqarsinnaavoq biilinullu inissiisarfinnik immikkoortitsisoqarluni. 2026-27-mi 

sanaartugassanngorlugu ukiumi 2025-mi pilersaarusiorneq, sulisunut atugassarititaasut 

aamma nillataartitsivik qerititsivillu ilanngullugit sanaartornermi aningaasat 15 mio. 

koruunit missaani. Kalaalimineerniarfiup pioreersup tuniniaavittaa oqorsagaanngilaq, 

taamaalilluni kalaalimineerniarfik oqorsarluagaasoq kiassarnermut aningaasartuutinik 

annikinneerarsuarnik tunisissaaq aammalu kalaalimineerniarfik ilusilersorluagaasoq 

sulisunik atuinikinneruffiussalluni. Kalaalimineerniarfik maannakkut tulluanngitsoq 

oqummillu eqqugaaqqasoq nutaamik eqqiaruminarnerusumik pitsaanerusumillu 

ilusilersukkamik ullutsinnut naleqquttunik sulisunut atugassarititalimmik taarserneqarnissaa 

atuilluartuuneruvoq. 

 

2. Maniitsup kitaatungaani kuuffissualersuineq, Tasersuup aamma Akitta ilaanni. 

Kommunalbestyrelsi ataatsimiinnernai 03/2023 aalajangiineq naapertorlugu ukioq 2025-miit 

kuuffissuarnut nutaanut suliniut 500153 ukiumut 6. mio. koruunit aningaasaliisutaasut 

unitsissammata immikkoortortaq taanna kuuffissualersorneqanngippat Maniitsunut imermik 

errortuutikumik pilersaarut naammassineqarsinnaanngilaq. 

Ukioq 2025, pilersaarusiorneq, ukioq 2025 aamma 2026 suliarineqarluni. Sanaartornermi 

aningaasartuutit katillugit 6,6 mio. koruunit missaani. Kuuffissuit aqqutaat takinerusuni 

aammalu kuuffissuarnut maqitsivinnik ingerlatsinermi aningaasartuutit qaffariaatissaat illut 

imermik errortuutikumik kuutsitsineranni akileqataanikkut illut attavilersinnikut 

amerlinerannik taarserneqassapput. Kuuffissuit aqqutaannik annertusaaneq imermillu 

errortuutikumik nunamut kuutsitsinerup pinngitsoornissaa, takuuk kommunip akuerinikusaa 

imermik errortuutikumik pilersaarut. 

 

3. Sisorartarfiup Sarfat tungaanut aqqusineq Pilersaarusiornermi periusissiami tigussaasumik 

anguniakkat ilagisaattut Pilersaaruiornermi periusissami taaneqarpoq (ilanngussaq 1 

qupperneq 31) Sarfat tungaanut aqqusineq ingerlanneqaleruttorpoq aammalu 2024 

aasaanerata ingerlanerani naammassineqassasoq naatsorsuutigineqarpoq. 

Aqqusinermik annertusaanerup illoqarfimmi timigissartartunut sisorarnermilu 

peqatigiiffinnut sungiusarnermi pissutsinik pitsaasunik malitseqassaaq. Qamussuarmik 

nutaamik pissarsinerup kingunerissavaa illoqarfiup qamussuaataata unittoortarneranik 

aserfalatsaaliinermik ingerlatsinerup uninnissaa. 

 

4. Maniitsumi qatserisartut 2005-meersumik kalerrisaaruteqarput. Kalerrisaarutip atortui 

sanaartugaajunnaarnikuupput, taamaalilluni taartissanik pissarsinissaq 

ajornakusoortorujussuulluni.  

Kangaamiut 1900-kunneersumik kalerrisaaruteqarpoq.   Qatserisartunik aggersaanermi 

kalerrisaarut appikkaangat nunaqarfimmi innuttaasut tamarmik pisariaqanngitsumik 

itertinneqartarput. 

Kalerrisaarummi atortut ilai atorsinnaanngillat, taartissaqannginnerlu pissutaalluni 

iluarsaanneqarsinnaanatik. 

Sisimiuni kalerrisaarut ikiuinermi systemimik attaveqaataasumik ilaneqarsinnaavoq, 

taamaalilluni Maniitsumi Kangaamiunilu atorneqarsinnaalluni, tamanna 4,6 mio. koruunit 

missaaniissaaq. Tamassuma kingunerissavaa kommunimi kaleerisaarutit pigineqartut 

tamarmik assigiissammata taamaalillutik taartissat aamma ajornannginnerussallutik. 

 

5. Nunaqarfinni eqqakkanik tigooraaviit. Nunaqarfinnut tamanut tigooraavinnik 

pilersitsisoqassasoq pilersaarusiornermi periusissimi anguniagaavoq. Nunaqarfinni tamani 

ikuallaaviit nutaanngitsoq atorunnaarsinneqassapput. Eqqakkat ullumikkut 

poortorneqartarput aammalu Maniitsumut Sisimiunullu suliassanngorlugit 

assartorneqarlutik. Nunaqarfinni aqqusinilerisunut sulisunut atugassanik peqanngilaq, 

nunaqarfinni tigooraavinnik peqanngimmat sulisullu amerlasuutigut eqqagassanik 

anartarfilerinermillu suliaqarnermi pissutsinik eqqiluisaarnerunngitsunik 

navianartorsiortinneqartarput. 

Nunaqarfik ataasiugaangat 10 mio. koruunit atorlugit tigooraavimmik ataqatigiissitanik 

pilersitsoqarsinnavoq, tassaniissalutik aqqusinilerisunut garage kiisalu 

upalungaarsimanermut atortut aamma maskiinat kiisalu sulisunut atugassat. 

  

6. Sarfannguani talittarfimmi atugassanik pitsanngorsaaneq. Pilersaarusiornermi periusissiaq 

nunaqarfinnut tamanut talittarfeqarnermut atugassanik pitsanngorsaanissanik 

anguniagaqarpoq. Puttasunut nalinginnaasunik inissiinissamut periarfissat killeqarput. 

Sarfannguani sarfartarfiani immiineq puttasut inissisiisarfigisaannik malunnaatilimmik 

pitsannguisinnaavoq taamaalillutik puttasut ukiuunerani aserfallatsaalineqarsinnaallutik 

aammalu inigisaat aasaanerani umiatsianik iluarsaassinissamut inissiigallartarfittut 

atorneqarsinnaavoq. 

 

 

Ataatsimiititaliami ilaasortanit allanit sanaartugassatut kissaatinik takkussisoqarsinnaavoq. 

Sanaartornermut kissaatit suliarineqarsinnaaqqullugit, sumiiffiit ersarissarneqassasut 

erseqqissaatigineqarpoq, kissaatigineqartoq ”Sisimiuni Maniitsumilu”-mik oqaasertalerneqarpat, 

tamanna kissaatitut marluusutut naatsorsorneqassaaq. 

 

 

Innersuussut 

2025-mut missingersuutinut ukiunullu missiliuuteqarfiusunut 2026-2028-mut ingerlatsinermut 

aamma sanaartornermut kissaatinik amerlanerpaamik pingasunik toqqaanissaq, Teknikkeqarnermut 

ataatsimiititaliamut aalajangigassanngorlugu innersuussutigineqarpoq. 

 

 

Aalajangiineq 

TA kissaat 1: 

TA kissaat 2: 

TA kissaat 3: 

 

Ilanngussat 

1. 2022-miit 2026-mut pilersaarsiornermi periusissiaq 

Imm. 3.2 2025-mut missingersuutinut ukiunullu missiliuuteqarfiusunut missingersuutinut 
kissaatit. 

Journal nr. 06.01 
 
Tunuliaqutaq 
Ukiuni 2026-2028-mi missiliuuteqarfilerlugu ukiumut 2025-mut missingersuutinik 
suliaqarnissamut piffissatut pilersaarut nutartigaasoq aningaasaqarnermut ataatsimiititaliap 
aalajangersarnikuuaa. Ataatsimiititaliat 19.6.2024 nallertinnagu sanaartugassatut kissaatiminnik 
nassiussissapput sanaartugassatullu kissaatit ingerlatsinermut aningaasartuutit qaffariaataannik 
malitseqassanngillat. Teknikkeqarnermut ataatsimiititaliatut ittut ataatsimiititaliat 2025-mut 
missingersuutit pillugit isumasioqatigiinnissamut missingersuutinut kissaatinik pingasunik 
nassiussaqarsinnaapput. 
Sanaartugassatut kissaait Kommunalbestyrelsip Pilersaarusiornermi periusissiaanut 2022-2026-mut 
naapertuutissapput. 
 
Maleruagassatigut tunngavissaq 
Qeqqata Kommuniani karseqarnermut naatsorsuuserinermullu malittarisassat. 
Qeqqata Kommuniani aqutsinermut ileqqoreqqusaq. 
 
Pissutitsit atuuttut 
Qeqqata Kommuniata aqutsinermut ileqqoreqqusaani § 11-mi Teknikkeqarnermut ataatsimiititaliap 
immikkoortortat akisussaaffii pingaarnertut taaneqartut tassaallutik: avatangiisinut, aatsitassanut, 
teknikkimut, attaveqaasersuutinut, kommunip pilersuiviinut kiisalu sanaartornermut 
tunngassuteqartut. Kingullermik politikkikkut aaqqiissuussaanermi aalisarnermut, piniarnermut 
nunaqarfinnullu pissutsinut ataatsimiititaliaq nammineq ataatsimiititalianngortinneqarpoq. 
Teknikkeqarnermut tunngasut iluanni pilersaarusiornermi periusissiami inoqarfinni 
ineriartortitsinissamut kissaatinut imarisat Pilersaarusiornermi periusissiami quppernerni 23-33-mi 
takuneqarsinnaapput. 
 
Ataatsimiititaliap ingerlatsinermut immikkoortortaqarfiisa iluanni sanaartugassatut kissaatinik 
tullinnguuttunik ukiup ingerlanerani allaffeqarfik tigusaqarnikuuvoq. 

1. Kalaalimineerniarfiup pioreersup saniani Sisimiuni kalaalimineerniarfik nutaaq 
malitsigisaanillu kalaalimineerniarfimmik oqummik eqqugaaqqasumik ingutserineq. 2025-
mi pilersaarusiorneq, sanaartorneq 2026-27, sanaartornermi aningaasat katillugit 15 mio. 
koruunit missaani. 

2. Maniitsup illoqarfiata kitaatungaaniit illoqarfiup tungaanut kuuffissualersuinerup 
nanginneqarnera, taamaalilluni Maniitsumi imermut errortuivikumut pilersaarut 
naammassisinnaanngussaaq. Immikkoortoq 5 aamma 6, ukiuni 2025-26-mi suliarinissaanut 
suliniuteqarnissaq ilanngullugu, 6,6 mio. koruunit missaani.  

3. Sarfat tungaanut aqquserngup nanginneqarnissaa 
4. Maniitsumi Kangaamiunilu qatserisartut atortuinik tassani aamma kallerisaarutinik 

nutarterineq, 4,6 mio. koruunit missaa.  
5. Nunaqarfinni eqqagassanik tigooraaviit 
6. Umiarsualivimmi atugassanik pitsanngorsaaneq 

 
Atuilluartuunissakkut kingunerisinnaasai  

Sanaartugassatut kissaatit sorliit piviusunngortinneqassanersut apeqqutaatillugu 
atuilluartuunissakkut kingunerisassat nikerassapput, taakkununnga kissaatinut ataasiakkaanut 
Allaffeqarfiup Naliliinerata ataani annertunerusumik takunnittoqarsinnaavoq. 
 
Aningaasaqarnikkut allaffissornikkullu kingunerisinnaasai 
Allaffeqarfimmit siunnersuutigineqarpoq, ataatsimiititaliaq siuliani allattorsimasut imaluunniit 
ataatsimiititaliami ilaasortanit kissaatit nutaanit, sanaartornermut kissaatinik pingasunik 
toqqaassasoq, taakkulu missingersuutit pillugit isumasioqatigiinnissamut innersuussutigalugit. 
Kissaatit  kommunalbestyrelsimit 25.03.2023 akuersissutigineqartumit Pilersaarusiornermi 
periusissiaq 2022-2026-mi tunuliaqutaqassapput. 
Kommunimi immikkoortortani arlalinni ineriartortitsinissamut suliniutitut suliaqarfiini 
anguniagassanik pilersaarusiornermi periusissiaq allaaserinnittuummat, kommunimi 
ingerlatsivinnut tamanut sulinermi sakkussaavoq pingaaruteqartoq. Taamaaliornikkut kommunimi 
timitalimik aningaasaqarnikkullu pilersaarusiornermut, pilersaarusiornermi periusissiaq 
aallaavimmik pilersitsivoq. 
 
Pilersaarusiornermi periusissiaq Suleqatigiinnissamullu isumaqatigiissut pillugit pissutsit 
Siunnersuut 1 Kalaalimineerniarfik nutaaq suleqatigiinnissamut isumaqatigiissummik 
naapertuuppoq, tassani Aalisarnerup Piniarnerullu ataani allassimalluni, kalaalimineerniarfinni 
qerititsiviit ilanngullugit atortut pitsanngorsarneqassasut. Kalaaliminnerinarfimmut nutaamut 
sanaartorfissaq kommunip pilersaarusiorfigineqarnerani tapiliussami 82-mi immikkoortitaareerpoq, 
taamaalillunilu aamma pilersaarusiornermi periusissiami ilaareerluni. 
 
Siunnersuut 2 kuuffissuarnik annertusaaneq kommunalbestyrelsip imikoq errortuutikoq pillugu 
pilersaarutaani akuerisaareersumi aalajangersagaavoq. Pilersaarusiornermi periusissiami 
Inuussutissarsiutinik siuarsaanerup ataani atortulersuutini aningaasaliinissaq pillugu anguniakkatut 
allassimasoqarpoq, tamannalu kuuffissuarnik talittarfimmilu ilaqarpoq. 
 
Siunnersuut 5 Pilersaarusiornermi periusissiamut naapertuuppoq, tassani siunertaalluni nunaqarfiit 
tamarmik avatangiisitigut akuerisaasunik eqqagassanut tigooraavittaassasut. Pilersaarusiornermi 
periusissaq qup. 25-33. 
 
Siunnersuut 5 Pilersaarusiornermi periusissiamut naapertuuppoq, tassani siunertaalluni nunaqarfiit 
tamarmik umiarsualivinni atugassaat pitsaanerulersinneqasasut. Pilersaarusiornermi periusissaq 
qup. 25-33. 
 
 
Allaffeqarfiup naliliinera 
Siunnersuutinut nutaanut allaffeqarfiup oqaaseqaatai ataatungaani allattoqqapput.  

 
1. Sisimiuni kalaalimineerniarfik nutaaq. Pilersaarusiornermi periusissiami Aalisarnerup 

Piniarnerullu iluanni anguniakkat inuussutissarsiutigalugu aalisarnermik piniarnermillu 
pitsaanerulersitsinissamik siunertaqarpoq. Kalaalimineerniarfik pioreersoq annertuumik 
oqummik eqqugaaqqavoq. Kommunip pilersaarusiorfigineqarnerani tapiliussami nr. 82 
kujataatungaani sanaartorfissamik nutaamik immikkoortitsisoqarnikuuvoq, taamaalilluni 
kalaalimineerniarfimmik nutaamik sanaartortoqareernerani nutaanngitsoq 

ingutserneqarsinnaavoq biilinullu inissiisarfinnik immikkoortitsisoqarluni. 2026-27-mi 
sanaartugassanngorlugu ukiumi 2025-mi pilersaarusiorneq, sulisunut atugassarititaasut 
aamma nillataartitsivik qerititsivillu ilanngullugit sanaartornermi aningaasat 15 mio. 
koruunit missaani. Kalaalimineerniarfiup pioreersup tuniniaavittaa oqorsagaanngilaq, 
taamaalilluni kalaalimineerniarfik oqorsarluagaasoq kiassarnermut aningaasartuutinik 
annikinneerarsuarnik tunisissaaq aammalu kalaalimineerniarfik ilusilersorluagaasoq 
sulisunik atuinikinneruffiussalluni. Kalaalimineerniarfik maannakkut tulluanngitsoq 
oqummillu eqqugaaqqasoq nutaamik eqqiaruminarnerusumik pitsaanerusumillu 
ilusilersukkamik ullutsinnut naleqquttunik sulisunut atugassarititalimmik taarserneqarnissaa 
atuilluartuuneruvoq. 
 

2. Maniitsup kitaatungaani kuuffissualersuineq, Tasersuup aamma Akitta ilaanni. 
Kommunalbestyrelsi ataatsimiinnernai 03/2023 aalajangiineq naapertorlugu ukioq 2025-miit 
kuuffissuarnut nutaanut suliniut 500153 ukiumut 6. mio. koruunit aningaasaliisutaasut 
unitsissammata immikkoortortaq taanna kuuffissualersorneqanngippat Maniitsunut imermik 
errortuutikumik pilersaarut naammassineqarsinnaanngilaq. 
Ukioq 2025, pilersaarusiorneq, ukioq 2025 aamma 2026 suliarineqarluni. Sanaartornermi 
aningaasartuutit katillugit 6,6 mio. koruunit missaani. Kuuffissuit aqqutaat takinerusuni 
aammalu kuuffissuarnut maqitsivinnik ingerlatsinermi aningaasartuutit qaffariaatissaat illut 
imermik errortuutikumik kuutsitsineranni akileqataanikkut illut attavilersinnikut 
amerlinerannik taarserneqassapput. Kuuffissuit aqqutaannik annertusaaneq imermillu 
errortuutikumik nunamut kuutsitsinerup pinngitsoornissaa, takuuk kommunip akuerinikusaa 
imermik errortuutikumik pilersaarut. 
 

3. Sisorartarfiup Sarfat tungaanut aqqusineq Pilersaarusiornermi periusissiami tigussaasumik 
anguniakkat ilagisaattut Pilersaaruiornermi periusissami taaneqarpoq (ilanngussaq 1 
qupperneq 31) Sarfat tungaanut aqqusineq ingerlanneqaleruttorpoq aammalu 2024 
aasaanerata ingerlanerani naammassineqassasoq naatsorsuutigineqarpoq. 
Aqqusinermik annertusaanerup illoqarfimmi timigissartartunut sisorarnermilu 
peqatigiiffinnut sungiusarnermi pissutsinik pitsaasunik malitseqassaaq. Qamussuarmik 
nutaamik pissarsinerup kingunerissavaa illoqarfiup qamussuaataata unittoortarneranik 
aserfalatsaaliinermik ingerlatsinerup uninnissaa. 
 

4. Maniitsumi qatserisartut 2005-meersumik kalerrisaaruteqarput. Kalerrisaarutip atortui 
sanaartugaajunnaarnikuupput, taamaalilluni taartissanik pissarsinissaq 
ajornakusoortorujussuulluni.  
Kangaamiut 1900-kunneersumik kalerrisaaruteqarpoq.   Qatserisartunik aggersaanermi 
kalerrisaarut appikkaangat nunaqarfimmi innuttaasut tamarmik pisariaqanngitsumik 
itertinneqartarput. 
Kalerrisaarummi atortut ilai atorsinnaanngillat, taartissaqannginnerlu pissutaalluni 
iluarsaanneqarsinnaanatik. 
Sisimiuni kalerrisaarut ikiuinermi systemimik attaveqaataasumik ilaneqarsinnaavoq, 
taamaalilluni Maniitsumi Kangaamiunilu atorneqarsinnaalluni, tamanna 4,6 mio. koruunit 
missaaniissaaq. Tamassuma kingunerissavaa kommunimi kaleerisaarutit pigineqartut 
tamarmik assigiissammata taamaalillutik taartissat aamma ajornannginnerussallutik. 

5. Nunaqarfinni eqqakkanik tigooraaviit. Nunaqarfinnut tamanut tigooraavinnik 
pilersitsisoqassasoq pilersaarusiornermi periusissimi anguniagaavoq. Nunaqarfinni tamani 
ikuallaaviit nutaanngitsoq atorunnaarsinneqassapput. Eqqakkat ullumikkut 
poortorneqartarput aammalu Maniitsumut Sisimiunullu suliassanngorlugit 
assartorneqarlutik. Nunaqarfinni aqqusinilerisunut sulisunut atugassanik peqanngilaq, 
nunaqarfinni tigooraavinnik peqanngimmat sulisullu amerlasuutigut eqqagassanik 
anartarfilerinermillu suliaqarnermi pissutsinik eqqiluisaarnerunngitsunik 
navianartorsiortinneqartarput. 
Nunaqarfik ataasiugaangat 10 mio. koruunit atorlugit tigooraavimmik ataqatigiissitanik 
pilersitsoqarsinnavoq, tassaniissalutik aqqusinilerisunut garage kiisalu 
upalungaarsimanermut atortut aamma maskiinat kiisalu sulisunut atugassat. 

  
6. Sarfannguani talittarfimmi atugassanik pitsanngorsaaneq. Pilersaarusiornermi periusissiaq 

nunaqarfinnut tamanut talittarfeqarnermut atugassanik pitsanngorsaanissanik 
anguniagaqarpoq. Puttasunut nalinginnaasunik inissiinissamut periarfissat killeqarput. 
Sarfannguani sarfartarfiani immiineq puttasut inissisiisarfigisaannik malunnaatilimmik 
pitsannguisinnaavoq taamaalillutik puttasut ukiuunerani aserfallatsaalineqarsinnaallutik 
aammalu inigisaat aasaanerani umiatsianik iluarsaassinissamut inissiigallartarfittut 
atorneqarsinnaavoq. 
 

 
Ataatsimiititaliami ilaasortanit allanit sanaartugassatut kissaatinik takkussisoqarsinnaavoq. 
Sanaartornermut kissaatit suliarineqarsinnaaqqullugit, sumiiffiit ersarissarneqassasut 
erseqqissaatigineqarpoq, kissaatigineqartoq ”Sisimiuni Maniitsumilu”-mik oqaasertalerneqarpat, 
tamanna kissaatitut marluusutut naatsorsorneqassaaq. 
 
 
Innersuussut 
2025-mut missingersuutinut ukiunullu missiliuuteqarfiusunut 2026-2028-mut ingerlatsinermut 
aamma sanaartornermut kissaatinik amerlanerpaamik pingasunik toqqaanissaq, Teknikkeqarnermut 
ataatsimiititaliamut aalajangigassanngorlugu innersuussutigineqarpoq. 
 
 
Aalajangiineq 
Kissaat nr. 5 aamma nr. 7 taaneqarnerpaapput. Taasisitsinermi kissaat nr. 1 aamma 3 naligiipput, 
taamaasilluni siulittaasup aaliangiineratigut kissaat nr. 1 toqqarneqarpoq.  
 
TA kissaat 1: Kissaat nr. 5 Nunaqarfinni eqqakkanik tigooraavik.  
TA kissaat 2: Kissaat nr. 7. 15 mio. kr. teknikkimi atortunik pitsanngorsaanermut pulje   
TA kissaat 3: Kissaat nr. 1. Sisimiuni kalaalimineerniarfik nutaaq, 15 mio. kr.  
 
Ilanngussat 
1. 2022-miit 2026-mut pilersaarsiornermi periusissiaq 

Imm. 3.3 Suliniutinut aningaasaliissutinik eqqagassanik sliaqartarnermut nutaamut 
ikaarsaarneq suliniut 500329 aamma eqqagassanik suliaqartarnermut 
suliniutaaqqaartumut suliniut 5003330 nuutsinissamik qinnuteqaat - Ilassutitut 
aningaasaliineq 

Journalnr. XX.XX  

Tunuliaqutaq 
Kangerlussuarmi eqqagassanik suliaqartarneq pillugu iliuusissatut pilersaarut nutartigaasoq 
kommunalbestyrelsip akuersissutigivaa - 2024-mi februaarip 29-anni Kangerlussuarmi inatsisinik 
unioqqutitsinngitsumik eqqagassanik suliaqartarnermik, tigooraavimmik sanaatornissaq kiisalu 
atortussanik pisinissaq pillugu sanaartornissamik suliassamut ilassutitut aningaasaliineq. 
 
Siusinnerusukkut suliniutaanikuusut eqqagassanik suliaqartarnermut nutaamut ikaarsaarneq 
500329 aamma Kangerlussuarmi eqqagassanik suliaqartarnermi suliniutaaqqaartoq 500330 
Kangerlussuarmi eqqagassanik sulaiqarnermut kiisalu Sisimiuni Maniitsumilu ESANI-mut 
eqqagassanik suliaqartarnermut ikaarsaaermut tunngassuteqarput.  
Suliassamik saqqumiussassap uuma siunertarivaa, eqqagassanik suliniutaaqqaarnikuusuniit 2021-
meersuniit KB 01.24-mi Sanaartugasatut suliassaq immikkoortinneqassasoq. 
 
Maleruagassatigut tunngavissaq 
Qeqqata Kommunianut karseqarnermut naatsorsuuserinermullu malittarisassat. 
 
Pissutsit atuuttut 
Nuummi Sisimiunilu ikuallaavinnut nutaanut marluusunut illoqarfinnit nunaqarfinniillu 
eqqagassanik nassiussisarluni eqqagassalerinikkut nuna tamakkerlugu aaqqiissut ESANI-mit 
ingerlanneqartussaq siumut ingerlarusaarpoq. Taamaalilluni ESANI-p eqqagassanut umiarsuaa 2022-
mi nunaqarfinnit arlalinniit eqqakkanik poortoriikkanik nassiussassanik eqqakkanik aallerpoq, 
Nuummi ikuallaavik sanaartorneqareerpoq Sisimiunilu illutassaa sanaartorneqarpoq. 
 
Nuna tamakkerlugu eqqagassalerinikkut aaqqiissut nutaaq suliniutaavoq annertoorujussuaq, 
taamaattumillu tupinnanngitsumik sulineq kinguaattoorpoq - maannamut 2025-p aallartinneranut 
kinguaattoorluni - Sisimiuni ikuallaaviup nutaap atuutilernissaa, taamatullu ESANI-mik 
ingerlatsinikkut isumaqatigiissummik aallartitsisoqarnissaa naatsorsuutigineqartutut pisinnaalluni. 
Taamaaliornikkkut Sisimiunut Maniitsumullu suliniutinut missingersuutit illikartitanik atuineq 
aamma kinguaattoorfiuvoq. 
 
Taamaattumik ESANI-mik suli pilersitsinissamut ingerlatsinissamullu suliniutinik 2024-mut 
nuutsisoqarnissaa qinnuteqaatigineqarpoq. 
 
Kangerlussuarmi eqqagassanik suliaqartarnermut suliniutaaqqaartoq suliniut 500330 
nutarterneqarnikuuvoq aammlau avatangiisinut aningaasaateqarfimmut (KB 01.24, imm. 3.2) 
aningaasanik qinnuteqartoqarnikuuvoq. Kangerlussuarmi eqqagassanik suliaqartarnermut 
suliniutaaqqaartoq pillugu suut tamarmik utertinneqassapput aammalu eqqagassanik suliaqartarneq 
Qeqqata Kommunianut tunniunneqarpat ingerlatsinermi anignaasaliissutinik qinnuteqartoqassaaq. 
 
Atuilluartuunissakkut kingunerisinnaasai 
Pitsaanerpaamik angusaqarniarluni kommunit ataatsimoorussamik pisariaqartitanik annertuunik 
ingerlatsillunikkut iluanaaruteqarnissaq siunertaralugu aalaajangiunneqarpoq, Kalaallit Nunaanni 

eqqagassalerineq ESANI-mit tiguneqassasoq ingerlanneqarlunilu. Pitsaasumik ingerlalluartumillu 
eqqagassalerineq peqqissutsimut aammalu avatangiisinut pitsaasumik kinguneqartarpoq. 
 
Aningaasaqarnikkut allaffissornikkullu kingunerisinnaasai 
 

 
 
Maniitsumi, Sisimiuni Kangerlussuarmilu eqqagassanik suliaqartarneq nutaamut ikaarsaarnissaq 
pillugu pisarialimmik suliniutinut ukiunut 2021 - 2024 agguataarlugit KB 03/2021 ataatsimiinnerani 
9.912.500 koruunit immikkoortinneqarput. 
 
Sisimiunut Maniitsumullu eqqagassanik suliaqartarnermut nutaamut ikaarsaarnermut aningaasat 
sinneruttut 2.339.144 koruuninik amerlassuseqarput. Suliniutinut aningaasaliissutinik 
atunngitsuukkanik agguataarineq ilanngussaq 1-imi takuneqarsinnaavoq. 
 
Aningaasaliissutit tullinnguuttut 2024-mut nuunneqarnissaat qinnuteqaatigineqarpoq ukununngalu 
atorneqassapput: 

- Maniitsumi eqqaavissuarmik torersaaneq 1.309.066 koruunit. 
- Sisimiuni eqqaavissuarmik torersaaneq, taamaalilluni ESANI-mik kissartumut 

pilersuinermut aqqut eqqaavissuaq akimorlugu sanaartorneqarsinnaaniassammat 780.078 
koruunit. 

- Kangerlussuarmit containerinik pisianik Maniitsumut assartuineq 250.000 koruunit. 
 
 
Allaffeqarfiup naliliinera 
Suliniutinik naammassinnissinnaanermut   
 
suliniutinik aningaasaliissutinik 2024-mut nuutsisoqassasoq allaffeqarfiup innersuussutigivaa. 
 
Innersuussut 
Allaffeqarfiup Teknikkeqarnermut ataatsimiititaliamit, Aningaasaqarnermut ataatsimiititaliamit 
malitsigisaanillu Kommunalbestyrelsimit akuereqqullugu innersuussutigivaa: 
 
Suliniutinut 500329 aamma 500330 missingersuutit katillugit 2.339.144 koruunit 2024-mut 
nuutsinneqassasut. 
Aalajangiineq 
Akuerineqarpoq 
 
Ilanngussat 

1. Aningaasaliissutinik nuutsinermut ikkussuinermut allattuivik 

Imm 4.3 Sisimiuni 2024-mut asfalterinissamut pilersaarut pillugu innersuussut 

Journalnr. 23.02.08 

Tunuliaqutaq 
Aasaanerani asfaltserinissaq qanillivoq aammalu aasaanerani asfalterinissamik pitsaasumik 
pilersaarusiortoqarnissaanut pingaaruteqarpoq, ingerlaarfiit sorliit 2024-mi asfalterneqassanersut 
paasineqarnissaat. Ingerlaarfinnut takinerusunut ukiuni kingullerni ingerlaarfiit amerlanerusut 
pilersaarusiorfigineqarnikuupput, tassani nungusimanernut nutaamik qalliisoqassalluni. 
Taamaattumik ingerlaarfiit sorliit pisariaqartitsinerunersut kommunip sannaviani formandit 
isumasioqatigalugit ataatsimeeqateqartoqarnikuuvoq. 
 
Maleruagassatigut tunngavissaq 
Pisortat aqqusiniutaannik aserfallatsaaliineq kommunip suliassaraa. 
 
Pissutitsit atuuttut 
Ilanngussaq 1 naapertorlugu – aningaasaqarnermut takussutissiami suut asfalterinissat 
ingerlanneqassanersut pillugit allaaserineqarput. 
 
Atuilluartuunissakkut kingunerisinnaasai 
Aqqusinernik asfalterneqarsimasunik ataavartumik nutarterineq angallannermik eqaannerusumik 
pitsaanerusumillu pilersitsisarpoq. Pisariaqarfiini aqqusinernik iluarsartuussisarneq ataavartumik 
aaqqiinerunani siunissamut aningaasartuutaaginnartarpoq. Aqquserngit itersaqartillugit 
angallannermi isumannaatsuusitsinissaq pitsaajunnaartarpoq, soorluttaaq angallattunut atortunullu 
ajoqusiisinnaasartut. Asfalterinermut atatillugu erngup eqqortumik kuutsinnerata 
qulakkeerneratigut, aqquserngup toqqaviisa piunissaasa sivitsorneqarnissaanik qulakkeerisoqassaaq. 
 
Aningaasaqarnikkut allaffissornikkullu kingunerisinnaasai 
Aqqusinernik pisuinnaallu aqqutaannik nutaanik pilersitsissagaanni, taakku pitsaassusaat 
attatiinnassagaanni aserfallatsaalineqarnissaannut aningaasanik amerlanerusunik ataavartumik 
immikkoortitsisoqartariaqarpoq. 
2024-mut missingersuutit iluini atorneqartussat: 
 
562040800 SIS Ingerlatsineq TEKNISK – ”Asfaltiliorfik”, 1.783.972 koruuninik ingerlatsinermut 
missingersuuteqarpoq. Tassunga asfalterinermut akunnermusiallit, bitumen-imik pisineq, 
asfaltiliorfimmik aserfallatsaaliineq aamma asfaltiliorfimmik attuumassutillit ingerlatsinermi 
aningaasartuutit allat ilaapput. Sanaartornermut atuiffimmut akiligassiisoqartarpoq aammalu privatit 
allat asfalterunneqarneri. 
 
Ingerlaarfiit asfalterneqartut sanaartornermut atuiffimmit 500132 Sisimiuni Asfalterinermit 
akilerneqassapput, tassani 2024-mi 2.500.000 koruunit immikkoortitaallutik. 
 
Allaffeqarfiup naliliinera 
Allaffeqarfiup nalilerpaa, aqquserngit pingaarnernik tamakkiisumik nutarterinissamik 
pisariaqartitsinissaq annertusiartuinnassasoq, ilutigalugulu aqqusineeqqat massakkut 
asfaltigaanngitsut asfalterneqarnissaannik kissaatit annertusiartuinnassasoq. 
Tassunga asfalterinermut aqqusinernillu allatigut iluarsartuussinernut atatillugu, illoqarfik 
suliarineqarluarsimasutut isikkoqalersillugu, nunatat angallaviunngitsut ilanngullugit, erngup 
naammattumik kuutsinnissaa kiisalu nunap ilusaanik paarsilluarnissaq pilersinneqassaaq. 

Aputip aakkiartorneratigut kiisalu ukiuunerani aqquserngup ajoqusernerisa kingunerisaanik 
aqqusinerni itersanik iluarsaassinerit assigiinngitsut eqqaassanngikkaanni, asfalterineq juunip 
qiteqqunerani aallartittarpoq. 
 
Innersuussut 
Teknikkeqarnermut avatangiisinullu immikkoortortap Teknikkeqarnermut avatangiisinullu 
ataatsimiititaliamut akuereqqullugu innersuussutigaa, 
 
Ingerlatsinermi immikkoortortami 2024-mi asfalterinerit Mittarfimmut immikkoortoq 4-mut, 
Mannarsip aqqutaanut aamma Kapornip aqqutaanut atorneqassasut. 
 
Aalajangiineq 
Akuerineqarpoq – Allaffissornikkut siunissami aaliangiunneqartassaaq  
 
Ilanngussat 
1. asfalterneqarnissamut pisariaqartitsisut, immikkoortunut tamanut takussutissiaq. 

